
<ИМЕ< *УТӐ — М А ЛА ЛЛА !
В ы л я к а н с е м :

С а шу к ,  Лера ,  Кс юша .
Ҫуллахи ӑшӑ кун. Виҫӗ-тӑватӑ ҫулхи ачасем урам- 
ра выляҫҫӗ. С а ш у к  пӗшкӗнсе ларнӑ, тетте маши
нные тӗкет. Л е р ӑ п а  К с ю ш а  пӗчӗк тенкел ҫинче 
лараҫҫӗ. Вёсен аллинче пуканесем. Сашук машинн

ые чуптарма чарӑнать.
С а ш у к .  Атьӑр пӗрле вылятпӑр!
Л е р а  (пуканине  лӑпкаса  а ча ш ла т ь). 

Мёнле?
К с ю ш а  (Сашук ҫине пӑхса). Сана валли 

пукане ҫук.
С а ш у к .  Эпӗ пуканелле вылямастӑп. 
Л е р а .  Тата мёнле вылясшӑн эсё?
С а ш у к .  Кушакпа шӑшилле. Эпё кушак, 

эсир шӑшисем пулатӑр. Эпё сире хавал аса 
тытатӑп та...

К с ю ш а .  Вара?
Л е р а  (ларнӑ ҫӗртен сиксе тӑратъ). Эпир 

шӑшисем-и?
С а ш у к  (хӗр ачасем ҫине патӑррӑн пӑхса 

ӑнлантаратъ). Эсир таратӑр, эпӗ сире хӑва- 
латӑп.

Лерӑпа Ксюша кӑмӑлсӑрланаҫҫӗ.

С а ш у к .  Ну мӗнле? Килӗшетӗр-и?
К с ю ш а  (пуканине ҫине-ҫинех ачашлатъ). 

Пирӗн «ачасем» пур.
Л е р а  (пуканине кӑкӑрё ҫумне ҫупӑрласа). 

Ҫук. Килёшместпӗр!
С а ш у к  (тӗлӗнсе). Вӗсем сире выляма 

чӑрмантараҫҫӗ-и?
Л е р а  (пӳрнипе юнаса). Ах, епле чее пу- 

ласшӑн. Эсӗ кушак, эпир шӑшисем. Эсӗ пире 
ҫисе ярасшӑн-и?

С а ш у к .  Эпӗ шӑширен хам та хӑратӑп. Фу! 
Вӗсем йӑпӑр-йӑпӑр питӗ хытӑ чупаҫҫӗ. Хӳ- 
рисем ҫинҫешке те вӑрӑм. Кушакран хӑраҫҫӗ, 
хӑвӑрт тараҫҫӗ.

К с ю ш а .  Кушак хӑваланине курсан пирӗн 
пунанесем макӑрма пултараҫҫӗ.
Хӗр ачасем унпа выляма килӗшмеҫҫӗ. Сашук ап- 
тӑраса шухӑша кайса тӑрать. Ксюшӑпа Лера тӑ- 
рӑшсах пуканисене паппа тутарасшӑн, пӗр вӗҫӗм

лӑпкаса ачашлаҫҫӗ.

Л е р а  (юрлатъ).
Ачине — паппине,
Утьӑкка сиктерме.
Аҫу килсен юратать,
Аннӳ килсен ачашлать.

К с ю ш а  (пуканине чуптӑватъ). Пёчёк- 
скерӗм. Эпё шӑши мар, санӑн «аннӳ». Сана 
пи-итӗ юрататӑп. Асту, аллине кӑларма юра- 
масть, шӑнса пӑсӑлатӑн.
Сашука кичем. Вӑл хӑйӗн тетте машинные каллех 
кӗрлеттерме тытӑнать. Унччен те пулмасть унӑн 
пуҫне пӗр ырӑ шухӑш пырса кӗрет. Арҫын ачан ку-

ҫӗсем ҫиҫеҫҫӗ.
С а ш у к  (аллисемпе хӑлаҫланса). Пӗлтӗм! 

Тинех пӗлтӗм! Мана итлёр!
Хӗр ачасем тенкел ҫинчен сиксе тӑраҫҫӗ, Сашука

тимлӗн итлеҫҫӗ.
С а ш у к .  Эпё шофёр пулатӑп!
Л е р а .  Эпир камсем?
К с ю ш а  (савӑнӑҫлӑн). Эпӗ кабинӑна ла- 

ратӑп!
С а ш у к .  Ҫу-ук, апла мар. Ав симӗс ҫутӑ 

куратӑр-и?
Л е р а  (пуҫне сулса). Куратӑп!
К с ю ш а .  Эпӗ курмастӑп, ӑҫта симӗс ҫутӑ? 
С а ш у к  (пӳрнипе хурӑн ҫинелле тӗллесе). 

Эппин, ак ҫак йывӑҫ симӗс ҫутӑ пултӑр.

К с ю ш а .  Унта хӗрлӗ ҫутӑ та, сарри те, си- 
мёсси те юнашар пулмалла. (Сашук дине ый- 
туллӑн пӑхать.) Хӗрлӗ ҫутӑ ӑҫта?
Лера пуканене ҫыхтарнӑ хӗрлӗ тутӑрне салтса Са
ш ука парать. Сашук ӑна йывӑҫ вуллинчен ҫыхса

ярать.

С а ш у к .  Акӑ пулчӗ те! Халӗ ӗнтӗ хӗрлӗ 
ҫутӑ та, симӗс ҫутӑ та хатӗр. (Лера ҫине пӑх- 
са.) Санӑн авӑ пӗчӗк сарӑ тетте витре пур- 
ҫке. Вӑт, вал вара сарӑ ҫутӑ пулӗ.

Л е р а  (Ксюшӑна ӑ н ла н т а р а т ь). Халӗ 
ӗнтӗ виҫӗ тӗсӗ те хатӗр.

К с ю ш а  (пуҫне сулса). Ӑхӑ.
С а ш у к .  Эпӗ машинӑна чаратӑп, сире ирт- 

терсе яратӑп. Эсир ҫул урлӑ каҫса кайӑр. 
К с ю ш а .  Симӗс ҫутӑ!
С а ш у к .  Ҫук! Хӗрли ҫунать. Чарӑнӑр! (Ма- 

шинине кӗрлеттерет.) Кр-р! Пипи-ип!
Хӗр ачасем теттесене ҫул урлӑ каҫараҫҫӗ.

Л е р а .  Эпир каҫса ӗлкӗретпӗр-и?
С а ш у к  (савӑнӑҫлӑн). Симӗс ҫутӑ, кур- 

мастӑр-им?! Ҫул урлӑ хӑвӑртрах каҫса кайӑр!
Ксюшӑпа Jlepa теттисемпе «ҫул урлӑ» тӗпӗртеттерсе

каҫса каяҫҫӗ.
С а ш у к .  Кр-р! Кр-р! Пипи-ип! Пурте пла

нах асра тытӑр, асӑрхануллӑ пулӑр! Хӗрлӗ 
ҫутӑ — ҫул урлӑ каҫма юрамасть! Симӗс ду
та — юрать! Ҫул уҫӑ.

Л е р а .  Чипер кай! (Алӑ сулатъ.)
К с ю ш а .  Пире те лартса кай-ха, Сашук! 
С а ш у к .  Эсир кабинӑна вырнаҫмастӑр. 

Иккӗн ҫеҫ ларма пулать унта. Сыв пулӑр! 
Сыв пулӑр! Эпӗ кӗҫех таврӑнатӑп.
Ксюшӑпа Лера алӑ сулаҫҫӗ. Сашук машинные ма-

лалла кӗрлеттерет.
С а ш у к .  Кр-р! Кр-р! Пипи-ип! Хӗрлӗ ду

та — каялла! Симӗс ҫутӑ — малалла!



ВАРМАНТИ УЯВ*
В ы л я к а н с е м :

К у я н .  Т и м ё р  ш а п а .
Т и л е .  Х ё л  М у ч и .
П а к ш а .  Юр п и к е .
К а ш к ӑ р .  П ӗ р р е м ӗ ш  Ӑ с а н .
Ч ӗ р ӗ п .  И к к ӗ м ӗ ш  А с а н .
У л а  т а к к а .

Раштав уйӑхӗ вӗҫленет. Вӑрманти чӗр чунсем Ҫӗнӗ 
ҫула кӗтсе илме хатӗрленеҫҫӗ. Йӗри-тавра шап-шурӑ 
йывӑҫсем асамлӑн курӑнаҫҫӗ. К у я н  хӑнасене хӑй 
патне пухать. Сарлака тунката ҫинче хӗп-хӗрлӗ па- 
лан сапакисем, куҫа йӑмӑхтаракан пилеш, кишӗр 
тата ытти ҫимӗҫ пур. Уҫланкӑ варринче хитре тет- 

тесемпе илемлетнӗ чӑрӑш ларать.
Хӗллехи вӑрманта хаяр ҫил вӗрни, таҫта Кашкӑр 
улани илтӗнет. Пӗрремӗш хӑна — Т и л ӗ  — кӑк- 
шӑмпа компот ҫӗклесе килет. Ун хыҫӗнчен Ч ӗ р ӗ п  

йӑпӑртатса кӗрет. Вӑл типӗтнӗ кӑмпа тытнӑ.

К у я н  (хӗпӗртесе). Ай-яй, тӑвансем, ҫит- 
рӗр-и? Сире паҫӑртанпах кӗтетпӗр.

Т и л ӗ  (компотне тунката ҫине лартатъ). 
Ҫитрӗмӗр, Куян тус!

Ч ӗ р ӗ п .  Уф-ф, йӑлт ӑшша пиҫрӗм. Тилӗ 
хыҫҫӑн аран ӗлкӗрсе пытӑм. Таҫта васкать. 
Юр ӑшне кӗрсе ӳкрӗм, пурпӗр чакаланса тух- 
рӑм. (Хӑй ҫинчи юра силлет, кӑмпине «сё- 
пгел» ҫине пырса хуратъ.)

К у я н .  Ы тлашши чӑрманмалла марччӗ. 
Кӑҫал пахчана ҫитеймерӗм, купӑста та илсе

килеймерӗм. (Пӑшӑрханса.) Ах, Ҫӗнӗ ҫула 
купӑстасӑр мёнле кӗтсе илес ӗнтӗ халь?

Т и л ӗ .  Эпё те хур-кӑвакал тытса килес- 
шӗнччӗ те уява... (Пуҫне усса ассӑн сыв- 
латъ). Шеллерӗм эпӗ вӗсене. Ытла илемлӗ.
Унччен те пулмасть йывӑҫ тӑрринчен П а к ш а  чалт! 

сиксе анать. Пӗр хутаҫ мӑйӑр йӑтнӑ вӑл.

П а к ш а .  Ух, аран йӑтса ҫитертӗм, килти 
мӗнпур пурлӑха илтём вёт. (Мӑйӑр хутаҫ- 
ҫине тунката ҫине пырса лартатъ.)

К у я н  (пӗр тӗлӗнсе, пёр савӑнса). Киле 
валли хӑвармарӑн-и, Пакша кума?

П а к ш а .  Эй, Куян тус! Ҫӗнӗ ҫул пӗрре ҫеҫ 
килет.

К у я н  ( такмаклатъ).
Акӑ ҫитрӗҫ хӑнасем,
Кӗтсе илӗр, Ӑсансем!
Тилӗ, компот тултарсам,
Чӗрӗп, кишӗр тутансам!

Турат ҫинчен Ӑ с а н с е м  вӑр-р! вӗҫсе анаҫҫӗ.

П ӗ р р е м ӗ ш  Ӑ с а н .  Тимӗр шапа ӑҫта-ши, 
инҫе ҫула тухайрӗ-ши?

И к к ӗ м ӗ ш  А с а н  (тёллесе). Чупать Каш- 
кар кашаман, уявран епле юлан?
К а ш к ӑ р  хашкаса пырса кӗрет. Пӗр карҫинкка пан

улми ҫӗкленӗ.

К а ш к ӑ р .
Ҫӗнӗ ҫул ҫитнӗ пуль тесе 
Эп кӗтмерӗм чӗнессе.
Пӗр карҫинкка пан улми 
Илсе килтӗм сан валли!

Кучченеҫне Куяна тыттарать.

К у ян .
Хӑна-вӗрле пухӑнать,
Уяв ҫитнӗн туйӑнать.
Кашкӑр, вӑртах ална пар,
Халь малалла иртсе лар!

Куян кучченеҫе тунката ҫине хурать.

К а ш к ӑ р .  Пӗр сурӑх ҫаклатса килесшӗн- 
ччӗ те — пулмарӗ.

К у я н .  Ялта сурӑх тавраш ҫук-им? 
К а ш к ӑ р  (айӑпа кӗнӗн). Пур! Пӗр сурӑхӑн 

икӗ путек. Пысӑккине пӑвас — путеккисем 
тӑлӑха юлаҫҫӗ. Путекне ҫӗклесе килес — амӑш- 
не ытла та шел. Ай, пурӑнччӑрах!

К у я н .  Тӗрӗс. Пурӑнччӑр. Атьӑр иртӗр ма
лалла.

П ӗ р р е м ӗ ш  Ӑ с а н .  JIарӑр кӗреке тавра! 
И к к ӗ м ӗ ш  Ӑ с а н .  Юрӑ юрлар пӗр ҫавра!

Чӗрӗп чӑрӑш айне кӗрсе ларать. Йӗри-тавра киленсе 
пӑхать. Вӑл калама ҫук хӗпӗртет.

4  0  Ое р е п .
Симӗс чӑрӑш айӗнче 
Ытла та аван тӗнче!
Ним те ҫиес кил мест май, —
Питӗ хитре сём вӑрман.

К у я н .  Кумасемпе вӑртахсем, тантӑшӑмсем, 
тусӑмсем! Кӗтсе илер Ҫӗнӗ ҫула! (Пурне те 
«сётел» хушшине чёнет.)
Ҫӳллӗ хыр тӑрринче Ула такка такӑртаттарни ил- 
тёнет. Тилё пурне те компот ярса парать. Чӑрӑш 

айӗнчи Чӗрӗп компот ӗҫмест.

Т и лё .  Чӗрёп! Эс мён туса ларатӑн унта? 
Ч ё р ё п .  Эпё компот ёҫместӗп.
Ти лё .  Мён юрататӑн эсё?
Ч ё р ё п .  Лимонад.
Ти лё .  Кунта лимонад таврашӗ ҫук ҫав.

Ула такка каллех такӑртаттарать.
Т и л ё  (саркаланса юрлатъ).

Ула такка, кил кунта,
Мӗскер тӑван эс унта?
Уяв чух савӑнмалла,
Пурте пӗрле пурӑнмалла!

Хӑнасем пурте хыттӑн кулса яраҫҫӗ. Ҫав вӑхӑтра 
вӑрманта ш ӑнкӑрав сасси илтӗнсе каять.

К у я н .  Шӑпланӑр-ха, тӑвансем! Илтетӗр-и, 
Ӑсансем!
12



П ӗ р р е м ӗ ш  Ӑ с а н .  Илтӗнеҫҫӗ сасӑсем. 
И к к ӗ м ӗ ш  Ӑ с а н .  Ав килеҫҫӗ хӑнасем! 
Ӑ с а н с е м  (иккӗшӗ те пёр харӑссӑн).

Тимӗр шапа халь те ҫук,
Аҫта ҫӳрет-ши ку чух?

Пурте хыпӑнса ӳкеҫҫӗ. Тилӗ тӗкӗр кӑларса тир- 
пейленме тытӑнать. Куян ниҫта кайса кӗрейми хы- 
паланать, пӑлханать. Чӑрӑш айӗнчен Чӗрӗп тухать.

К а ш к ӑ р .  Эй, Асансем! Хӑнасем килни ку- 
рӑнмасть-и унта?
Асансем турат ҫине вӗҫсе хӑпарса лараҫҫӗ, тинкер- 
се пӑхаҫҫӗ. Иывӑҫ тӑрринчен У л а  т а к к а  кӑшкӑр-

са ярать.

У ла т а к к а .  Килеҫҫӗ! Килеҫҫӗ! Чи кӗтнӗ 
хаклӑран та хаклӑ хӑнасем килеҫҫӗ.

Тилё .  Миҫен?
А с а н с е м .  Нумаййӑн!
К у я н .  Мӗнпе килеҫҫӗ? Лашапа-и?
У л а  т а к к а .  Пӑлан мӑйраки курӑнать. Ав 

юрласа килеҫҫӗ. Пӑлан ӗрӗхтерсех пырать.
Ч ӗ р ӗ п (енчен енне чупкалатъ, сиксе те пӑ- 

хатъ, анчах усӑсӑр). Ӑҫта? Ӑҫта? Эпӗ нимӗн 
те курмастӑп-ҫке?

Чӗр чунсем ахӑлтатса кулса яраҫҫӗ.

К а ш к ӑ р  (Чӗрӗпрен тӑрӑхлатъ). Эсӗ ӑҫтан 
курӑн ӗнтӗ, санӑн ӳсес пулать, ачам.

Ч ӗ р ӗ п  (Кашкӑр у мне пырса тӑратъ). Эп- 
пин, ҫӗкле-ха мана, Кашкӑр тус!

К а ш к ӑ р  (йӗкёлтесе). Эсӗ йывӑр мар-и? 
Ч ё р ё п .  Эсӗ мӗскер, эпӗ питӗ йывӑр тесе 

шутлатӑн-и?
К а ш к ӑ р .  Ну, кил-ха эппин, ҫӗклем сана 

пӗчӗкскере. (Чёрёпе ҫӳлелле пӗррех ҫӗклет, 
хыттӑн кӑшкӑрса яратъ.) Ай! Пӗтерчӗ. Пӳр- 
несене йӗп тӑрӑнчӗ! Ах, путсӗрске-ер!
Чӗр чунсем хальхинче тата хытӑрах кулаҫҫӗ. Ч ӗ- 

рӗп  тарать. Сасӑсем ҫывӑхрах илтӗнеҫҫӗ.

К у я н .  Ак ҫитрӗҫ пулмалла.
Т и л ӗ  (хыпӑнса). Кӗтсе илер!

К а ш кӑр .  Ман хыҫҫӑн тӑрса тухӑр. Эпӗ — 
малта!

П а к ш а .  Мӗншӗн эсӗ? Эпӗ!
К а ш к ӑ р .  Эсӗ манран пӗчёкрех!
Тилё .  Эпё пуринчен те хитререх! Эпӗ! 
К у я н .  Ан тавлашӑр, тусӑмсем! Ав кёреҫ- 

ҫӗ. (Аллине ҫамки тӗлне тытса килекенсене 
тинкерет.)
Х ӗл М у ч и п е  Юр п и к е  пырса кӗреҫҫӗ. Куян са-

вӑннипе алӑ ҫупать.

К у я н .  Ҫитрӗҫ! Тинех ҫитрёҫ!
Х ӗл  Му ч и  (туйипе шаклаттарса) . Сывӑ 

пурӑнаҫҫӗ-и? Пире хапӑл тӑваҫҫӗ-и?
Юр п и к е  (хаваслӑн). Сире савса, юратса 

ҫитрӗмӗр ҫак вӑрмана!
Х ӗл  М у ч и  (пуҫ тайсах саламлать). Ха

пал тӑвӑр хаклӑ, чаплӑ хӑнасене!
Чӗр чунсем пурте Хӗл Мучипе Юр пикене сыр- 
са илеҫҫӗ. Уяв хуҫи, Куян тус, хӑнасене кӗрекене

чӗнет.

К у я н .
Иртӗр, иртӗр малалла,
Пур — пӗрле, ҫук — ҫурмалла!

П а к ш а .  Мӗнле ҫитрӗр?
Х ӗл  М у ч и .  Ҫулӗ питӗ инҫе пулчӗ. Пӑ- 

лансем илсе ҫитерчӗҫ.

Ч ӗ р ӗ п  (ҫӳлелле кармашса). Юр пике, ҫул 
ҫинче шӑнмарӑн-и?

Юр п и к е  (Чӗрӗп ҫине пӑхса кӑмӑллӑн  
кулкалатъ). Мана Хӗл Мучи ӑшӑ кӗрӗк пар
не лерӗ. Пӗрре те сивё пулмарӗ.

Х ӗл  М у ч и  («сётел» ҫине пӑхатъ, шур су- 
халне сӑтӑркалатъ) . Ай, маттурсем! Сӗтелӗ 
мёнле пуян! Тем те пур!

К у я н .  Мӗн пуррипе ҫырлахар ӗнтӗ.
Х ӗл  М у ч и .  Кур-ха, епле лайӑх кӗтсе ил- 

чӗҫ пире. Юр пике, эсӗ мӗнле шутлатӑн, пар- 
несем салатма вӑхӑт-и?

Юр п и к е .  Паллах, вӑхӑт. Чи хаваслӑ са- 
мант ҫитрӗ.

Х ӗл  М у ч и  (Юр пикене чёнет). Кил-ха, 
хӗрӗм, пулӑш мана.
Юр пике Хӗл Мучине кутамккине салтма пулӑ- 
шать. Пурте вӗсем ҫине куҫ илми пӑхса тӑраҫҫӗ. 

Хӗл Мучи пурне те парне парать.
Х ӗл  М у ч и .  Кашкӑр тус, ялти сурӑхсемпе 

путексене кӳрентерменшӗн сана — кӑлпасси!
Кашкӑр Хӗл Мучи парнине тухса илет, кӑлпассине

шӑршласа пӑхать.
Т и л ӗ  (алӑ ҫупатъ). Саламлар Кашкӑра!

Хӗл Мучи кутамккинчен сарӑ хитре кӗрёк кӑлар- 
са Тилле парнелет. Хур-кӑвакал тытманшӑн ыр- 
лать. Тилӗ кӗрӗкне кӑкӑрӗ ҫумне ҫупӑрлать. Ҫӗре
16



ҫити пуҫ таять. Пакша пӗр хутаҫ мӑйӑрне ша- 
кӑртаттарса чупса пырать те Юр пикене тытта- 

рать. Пике хӗпӗртенипе Пакшана чуптуса илет.
Х ӗ л  М у ч и .  Ай маттур! П акш а, сана 

вӑрман мӑйӑрӗпе хӑналанӑшӑн тавтапуҫ! Ун 
вырӑнне аҫтӑрхан мӑйӑрӗ парнелетӗп.

П а к ш а  (Хӗл Мучи парнине илет, ҫӑвар- 
не хыпса пӑхатъ). Катаймастӑп.

Х ӗл  М у ч и  (кулатъ). Эсӗ ӑна мӑлатукпа 
катса ҫи. Акӑ сана мӑлатук, тыт!

национальная : 17

Юр пике Асансене, ытти кайӑк-кӗшӗке тулӑ сапса 
парать. Чёрёпе пёр кёленче лимонад тыттарать.

Куян кӑштах кӑмӑлсӑрланнӑн пӑхса тӑрать.
Х ӗл  М у ч и  ( кутамккинчен купӑста кӑла- 

ратъ). Куян, пахчари купӑстасене вӑрламан- 
шӑн сана парне, тыт!

К у я н .  Тавтапуҫ, Хӗл Мучи. Ҫӗнӗ ҫула 
юратнӑ апатсӑрах кётсе илме тивет пуль 
тенӗччӗ. (Чӑтаймасӑр купӑстине ҫавӑнтах 
шӑтӑрт! ҫыртса илет.)
Чӗр чунсем пурте питӗ хӗпӗртеҫҫӗ, парнисене тытса 
пӗр-пӗринпе калаҫаҫҫӗ. Ҫав вӑхӑтра урисене аран- 
аран шутаркаласа Т и м ӗ р  ш а п а  пырса кӗрет. 
Пурте ӑна шеллесе пӑхса илеҫҫӗ. Тимӗр шапа пуҫ- 
не уснӑ, никам ҫине те пӑхмасть. Сӑмах чӗнмесӗр

куҫҫульне шӑлать.
Х ӗл  М у ч и  (ӳсӗркеленҫи тӑватъ). Кхм! 

Кхм! Мӗнле ҫитрӗн?
Т и м ӗ р  ш а п а  ( йӗре-йӗре пёлтерет) . Эпӗ... 

эпӗ... кая юлтӑм.
Т и л ӗ .  Мӗншӗн? (Аллисене пилёкё тёлне 

тытса.) Мӗнле апла?
К а ш к ӑ р .  Аташса каймарӑн пулӗ те эс 

вӑрманта?
Т и м ӗ р  ш а п а .  Ҫу-ук! Эпӗ виҫӗм кунах 

килме тухнӑччӗ. Юр айне пултӑм.
К у я н  (хёрхенсе пӑхатъ). Епле шӑнса вил- 

мерӗн, аякри тусӑм?

Т и л ӗ  (сарӑ кӗрӗкне пӑхса киленнё май). 
Таҫта ҫухалса ҫӳретӗн те, халь сана вал ли 
парне те юлмарё ёнтё.

К а ш к ӑ р .  Эх, мёшёлти! Парнесёрех юл- 
тӑн халь.
Юр пике Тимёр шапа умне пӗшкӗнет, ӑна ҫурӑмӗн- 

чен ачашлать, лӑплантарма тӑрӑшать.

Х ёл  М у ч и .  Тусӑмсем, лӑпланӑр-ха. Эпё 
никама та кӳрентерместӗп. Манӑн кутамкка 
пы-ысӑк, унта пурин валли те парне ҫитет. 
Юр пике, кил-ха, пулаш мана.

Юр п и к е  (Хёл Мучи пашне чу пса пы- 
ратъ). Халех, асатте!

Х ёл  Му ч и  (михӗрен парнесем туртса кӑ- 
ларатъ).

Акӑ сана шёлепке,
Хитре мӑшӑр перчетке,
Ашӑ кӗрӗк, ик чӑлха,
Тата... икё шур тала!

Т и м ё р  ш а п а  (парнесене йышӑнатъ, пуҫ- 
не ҫёре ҫити таять). Хёл Мучи, кёрёк пур 
манӑн.

Х ёл  М у ч и  (кулатъ). Ҫак тимёр кёрёк-и? 
Кана халех хывса пер, сивёре шанса впле
тён вёт.

Т и м ё р  ш а п а .  Халё вилместёп ёнтё, Хёл 
Мучи.

Пурте алӑ ҫупса яраҫҫӗ, савӑнӑҫлӑн кулаҫҫӗ. Ун- 
тан симӗс чӑрӑш тавра ҫаврӑнса юрӑ пуҫлаҫҫӗ. Юр 

пикепе Хёл Мучи пурне те ташша кӑлараҫҫӗ.

Тилё .  Куян ташлать, ӳркенмест! 
К а ш к ӑ р .  Ури ҫӗре перӗнмест!
П а к ш а .  Сывӑ пултӑр Ҫӗнё ҫул!
К у я н .  Иртрӗ кайрӗ кивӗ ҫул!

Хӗллехи вӑрманта чӑн-чӑн Ҫӗнӗ ҫул уявӗ. Пурте 
ташлаҫҫӗ. Турат ҫинче Ӑсансем сиккелесе ярӑнаҫҫӗ, 
Ула такка ҫӳлтен саламлать, йывӑҫа шӑкӑртат- 
тарать. Чӗрӗп ура айӗнче чупкалать, икӗ ура ҫине 
тӑрса алӑ ҫупать. Пакша йывӑҫ туратти ҫинче таш

лать.
Х ӗл  М у ч и  (туйине ҫӗклесе саламлать, 

хыттӑн кӑшкӑрать). Ҫӗнӗ ҫул ҫитнӗ ятпа 
сире, тӑвансем!

Юр п и к е .  Пурне те ҫирӗп сывлӑх, ӑнӑҫу, 
те лей! Туе л ӑ пул ӑр, туссем! Эпир сире пурне 
те саламлатпӑр! Туслӑх ӗмӗре пытӑр!

К у я н .  Эпё пурне те тату пурнӑҫ сунатӑп. 
Ҫӗнӗ ҫул ячӗпе, тусӑмсем!
Хӗл Мучи, Юр пике — пурте харӑс алӑ сулса кивё 

ҫула ӑсатаҫҫӗ, Ҫӗнӗ ҫула саламлаҫҫӗ.



КАШ КАРПА ПАКША#
В ы л я к а н с е м :

К а ш к ӑ р ,  П а к ш а ,  П а к ш а  ҫури.
Варианта. Пӗр ҫӳллӗ йывӑҫ тӑрринче П а к ш а  
мӑйӑр катса ларать. Мӑйӑрне катнӑ май вал ту- 
рат ҫинче ярӑнать. Йывӑҫ хӑвӑлӗнчен П а к ш а  
ҫ у р и  пӑхса ларать, ӑна амӑшӗ мӑйӑр ҫитерет. Кӗ- 

ҫех унта выҫӑ К а ш к ӑ р  чупса пырать.
К а ш к ӑ р  (ҫӳлелле пӑхать, ҫиллес сасӑпа):

Пакша, мӗн туса ларан?
Ха, улпут пек курӑнан!
Эс унта мӗскер чӑмлан?
Хырӑм выҫрӗ ман, ӑнлан.

Пакш а мӑйӑрне катма чарӑнать. Ҫӳлтен аялалла 
Кашкӑр ҫине тӗлӗннипе кӑн-н! пӑхать.

П а к ш а .
Виҫё ывӑҫ мӑйӑр, кур!
Тата пӗ-ӗ-ӗчӗк ывӑл пур.



Мӑйӑр ҫиме юратать, 
Анчах шӑлӗ тин шӑтать.

К а ш к ӑ р  ( кӑмӑлсӑррӑн).
Хырӑм питӗ выҫрӗ ман,
Эпӗ кашкӑр кашама-а-н!

Ку сӑмахсене илтсен Пакш а ҫӑмламас хӳрине вы- 
ляткаласа йӗкӗлтеме тытӑнать.

П а к ш а .
Ҫапла пуль те... Мӗн тӑвас?
Кунта кама айӑплас?
Кам ӗҫлемест — ҫав ҫимест,
Ӑна нимӗн те лекмест.

К а ш к ӑ р  (тарӑхса).
Апла мар. Мана — лекет!
Чӑтма ҫук ҫиес килет.
Кур! Тӑрап икӗ уран.
Хырӑм пушӑ. Хӑв куран.

П а к ш а .
Пушӑ хырӑм вӑл — аван.
Кашкӑр, эс пулман айван.
Ну, апла пулсан ташла,
Ташши пултӑр чӑвашла!

Пакша такмак калама тытӑнсан Кашкӑр лӳпперрӗн 
енчен енне тайкаланса чалт-чалт! сиккелеме ты- 
тӑнать. Кӑна курсан Пакша ҫури ахӑлтатма пуҫ- 
лать, Пакша хӑй те кулса ярать. Кашкӑр хӑйӗнчен 

тӑрӑхланине сисет, ташлама чарӑнать.



К а ш к ӑ р  (хаяррӑн).
Эпе сире култарам,
Халех туртса антарам!
Чӑмласа ҫӑвар тулли 
Ҫӑтса ярӑп ним юлми!

Каш кӑр йывӑҫ вуллине силлеме пуҫлать. Ҫакна 
курса Пакша ҫури сехӗрленсе ӳкет.

П а к ш а  ҫури.
Кашкӑр пичче кӑшкӑрать!
Аннем, манӑн чун хӑрать.
Мӑйӑр ҫитерсен кӑштах 
Кашкӑр пулӗ тен лӑштах?

П а к ш а  (ҫурине шӑппӑн лӑплантаратъ). 
Хытӑ ан калаҫ, хуллен.
Выҫӑ Кашкӑр, ху пӗлен...

Кашкӑр ҫӑварне карса хурать, Пакша йывӑҫ тӑр- 
ринчен мӑйӑр хупписене пӑрахать. Кашкӑр ҫӑварне 

мӑйӑр хуппи тулать.
К а ш к ӑ р (мӑйӑр хуппине ҫӑварӗнчен кӑлар- 

са пӑрахатъ).
Хуппи ӳкрӗ, мӑйӑр — ҫук,
Ҫӑвар карни усси ҫу-у-ук!
Пакша манран пӗчӗкрех,
Анчах... пурпӗр чеерех!

К а ш к ӑ р йывӑҫ патӗнчен пӑрӑнса вӑрманалла кӗр- 
се каять. П акш апа ҫурийӗ турат ҫинче телейлӗн 

ярӑнаҫҫӗ, мӑйӑр катаҫҫӗ.



НАЯН МУЛКАЧ*
В ы л я к а н с е м :

М у л к а ч .  Х ё в е л .
К ӑ т к ӑ .  Ҫӗр ҫ ы р л и .
Ш ӑ р ч ӑ к .  К у п ӑ с т а .

Пӗрремӗш курӑну.
Ҫулла. Шӑрӑх ҫанталӑк. Сад пахчинче тӗрлӗ кӑп- 
шанкӑ чупкалать, пахча ҫимӗҫ ешерет. Тутлӑн анас- 
ласа сарӑ Х ӗ в е л  тухать, карӑнса илет. Тахҫантан- 
пах ҫумӑр ҫуманран йӑран ҫинче Купӑста асапла- 
нать. Пысӑк карҫинкка йӑтнӑ Кӑткӑ пырса тухать.

Х ӗ в е  л.
Вӑранатӑп ир-ирех,
Ы йхӑ килмест пурпӗрех.
Йӑл кулатӑп эп ялан,
Кӑмӑл лайӑх ман паян.

Эх, аван иккен ҫулла,
Ҫӳреме пулать пулла!
Ав Мулкач ирех юрлать, 
Хайне хай вал тек ырлать.

К ӑ т к ӑ .
Тем те ӳсет пахчара: 
Помидор, сухан, ыхра.
Хӗвел хытӑ пӗҫертет,
Ҫӗр ҫырлийӗ хӗрелет.

Чупкалаҫҫӗ кӑткӑсем, 
Сиккелеҫҫӗ шӑрчӑксем. 
Хӑяра шӑвармалла,
Ҫӗр улми ҫумламалла.

Ш ӑ р ч  ӑ к  (сикет).
Чӑлтти-чалтти сиккелем,
Cap хӗвелшӗн хӗпӗртем. 
Купӑста, пуҫна ан ус,
Алӑ ҫупсам, Кӑткӑ тус!

Ах, чӗрем кӑрт-кӑрт сикет! 
Чӑтма ҫук ташлас килет. 
Кӑткӑ тусӑм, кил кунта. 
Мӗскер пур карҫинккунта?

К ӑ т к ӑ  (карҫинккине аран сӗтӗрет). 
Килсе тулчӗҫ тӑвансем,
Питӗ йышлӑ ачасем.

Ман пачах ташлас кил мест. 
Ниепле те ӗҫ пётмест.
Лавкка уҫрӗ пулмалла, 
Чуптарам-ха малалла.
Ман тӑвар туянмалла,
Кӗҫех ҫитӗп каялла!

Ҫ ӗр ҫ ы р л и  (хӑйпе хӑй киленет, пепкисе- 
не ачашласа кӑмӑллӑн калаҫатъ).

Чи пахи вӑл — ҫӗр ҫырли!
Ним те ҫук унран ырри.
Хамӑн пите пӗҫертрӗм,
Ачамсене хӗрхентӗм.



Пысӑкланччӑр-ха кӑштах,rr
Уссе ҫитчӗр хӑвӑртрах.
Савӑнӑҫ ҫиҫет питре,
Пёринчен тепри хитре.

Садри сукмакпа М у л к а ч  самокатпа вӗҫтерсе пы- 
рать. Тяпписене вӑшт ҫеҫ сулкаласа хаваслӑ юрӑ

шӑрантарать.
М ул к а ч .

Ытла тутлӑ пан улми,
Юратмастӑп ҫёр улми.
Манӑн пурнӑҫ начар мар,
Эпё хам та мӑнтӑр мар.

Мулкач К у п ӑ с т а  патне ҫитет. Ш ӑрӑхпа касӑлнӑ 
Купӑста Мулкача тилмӗрет.

К у п ӑ с т а .
Хӗвел хытӑ пӗҫертет,
Питӗ шыв ӗҫес килет.
Кил-ха кунта, маттуркка,
Ярса пар-ха пёр курка!

Мулкач чарӑнса тӑрать. Аллисене пилӗкӗ тӗлне
тытать.

М у л к а ч  (мӑнкӑмӑллӑн).
Курмастӑн-им, вӑхӑт ҫук,
Шӑварма курки те ҫук.
Кайран пулла каймалла,
Футболла вылямалла!

К у п ӑ с т а  (йёрет).
Сивё шыв ҫеҫ чун уҫҫи,
Типсе ларсан мен усси?
Пёр курка шыв ӗҫтерсен 
Кирек ӑҫта вӗҫтерсем!

М у л к а ч .
Купӑста, хыт ан пӑлхан,
Шывсар та, тен, пурӑнан?
Эп калатӑп чӑнласах,
Ӗҫлес кил мест ман пачах.

К у п ӑ с т а .
Шывсар пач та пурнӑҫ ҫук.
Ашӑм хыпрӗ, вӑйӑм ҫук.
Ӗҫӗттӗм ӑш каниччен, 
Аптӑрамӑттӑм ирччен.

Вӑйран кайнӑ Купӑста хуллен пуҫне усать. Мул 
кач ҫакна пачах асӑрхамасть, савӑнсах малалла вӗҫ 

терет, Упа ҫумӗнчен иртет.

М у л к а ч .
Упа улма кӑларать,
Чӑннипех те пултарать.

(Чарӑнса шухӑшлӑн хӑйпе 
хӑй калаҫатъ.)

Упа кама пулӑшать?
Упа камшӑн тӑрӑшать?



Пурнӑҫа вӑл юратать,
Ҫавӑнпа пит тӑрӑшать.

(Чарӑнса тӑратъ, хӑлхисене 
тӑратса пуҫне усатъ.)

Итлӗр мана, ачасем.
Эсир симӗс калчасем.
Упа пӗлмест юрлама,
Кирлӗ те мар ырлама.

Мулкач малалла ярӑнса каять, пахчари Купӑста 
шӑрӑхпа асапланса юлать.

Иккӗмӗш курӑну.
Самаях чупса ҫӳренӗ, выляса ӗшеннӗ М у л к а ч  пах- 
чана таврӑнать. Хӑрах аллине пилӗк тӗлне тытнӑ, 

тепринпе пуҫне кӑтӑрт-кӑтӑрт хыҫса илет.
М ул к а ч .

Кишӗр ман ҫиес килет,
Купӑста та килӗшет.
Сирӗнпе калаҫнӑран 
Хырӑм выҫрӗ ман паян.
Ҫитӗ пулӗ калаҫса,
Эп ҫӳрерӗм кун каҫа. 
Кӑчӑрт-кӑчӑрт, ням-ням-ням! 
Купӑста ҫиме каям!
Иӑлӑхтарчӗ пан улми,
Ҫиес килмест ҫӗр улми.
Ҫиес килет купӑста,
Сассуна пар, эс ӑҫта?!

Вӑл К у п ӑ с т а  патне ҫитет, хӑлхисене чӑнк! тӑ- 
ратнӑ. Тӗлӗннипе пӗр вырӑнтах хытса тӑрать. 
Купӑста ҫӗрелле вӑйсӑррӑн усӑннӑ. Ҫакна курсан 

Мулкач сасӑпах йӗрсе ярать.
М у л к а ч  (йӗрет).

Ачасем, каламӑр-ши-и-и,
Мӗншӗн кахал пултӑм-ши? 
Макӑрсан та усси ҫу-у-ук, 
Купӑстасӑр пурнӑҫ ҫу-у-ук!
У-у-у!



Купӑста, пар сассуна,
Ан хӑрат-ха ман чуна-а-а!
Кун ирттертӗм ахал ex,
Шыв acca килем халех!

Мулкач чупса каять, кӗҫех икӗ пёчёк витре шыв 
асса килет. Васкасах лейкӑпа Купӑстана шӑварма 
тытӑнать, лешӗ пуҫне майӗпен ҫӗклеме хӑтланать, 
каллех усӑнать. Мулкач шыв патне ҫӗнӗрен чупать, 
тӑрӑшсах шӑварать. Унччен те пул масть Купӑста 
чӗрӗлсе тӑрать. Пӗтём ҫеҫкисемпе ҫӗкленсе ҫӑмӑл-

лӑн сывласа ярать.
К у п ӑ с т а .

Мулкач, епле килтӗнех? 
Пурӑнатӑп эп тинех!

Иӑлтах типсе кайиччен 
Ӗҫрӗм ӑшӑм каниччен!

Купӑста Мулкача тав тӑвать. Лешӗ те Купӑстана
пуҫӗнчен ачашлать.

М у л к а ч  (ачасем ҫинелле пӑхса). 
Пӗрне-пӗри пулӑшсан 
Туссем ну май пулӗҫ сан. 
Ҫавӑнпала паянтан
о

Еҫлӗп ыттисемпе тан.
Куп ӑ с т а п а  Му л к а ч  (савӑнӑҫлӑн юрлаҫҫӗ).

Тӑрӑшса ӗҫлес пулать —
Ҫимӗҫ те ӑнса пулать.
Пӗрне-пӗри пулӑшар,
Ӗмӗр туслӑ пурӑнар.

М у л к а ч .
Ачасем! Ур-ра-а!
Купӑста пулсан — пурӑнатпӑр.

К у п ӑ с т а .
Ачасем! Ур-ра-а!
Шыв ӗҫсен — пӗтместпӗр.

